
P16 娛樂

古巨基（基仔）日前應香港童軍總會邀
請，擔任童軍總會115周年音樂會的表演嘉賓，
同場還有太極樂隊和鄧小巧等。壓軸登場的古
Sir，向觀眾拜年，還送上《愛神》、《花灑》、
《友共情》和《愛得太遲》，掀起全場高潮！

早前Tyson Yoshi在Chill Club翻唱基仔的舊作
《愛神》，除了引起不少網民大讚Tyson唱抒情歌的潛力
外，同時還引發樂迷向原唱求Live。基仔表示：「之前收到
DM有人話想聽我唱《愛神》，所以今晚特別揀咗呢首廿三
年前嘅作品為大家表演。 廿三年前，好多回憶喔～ 你哋
呢？」

《愛神》一出勾起唔少人回憶，網民紛紛留言：
「23年前已經有神」、「超愛這首歌，至今仍循環
聽」、「當年真係play隻CD嚟聽~超驚佢花~回憶
真係返晒嚟，真心，點解基仔你唱功可以維持到今
時今日，呢單野真係好crazy~~」；當然唔

少得網民留言集氣希望基仔開演
唱會啦！

陳松伶（松松）日前於伊利沙伯體
育館舉行演唱會，全場座無虛席。松松
在開場時穿上紅衣現身，唱出當年參加
比賽的參選歌曲《零時十分》，大會隨
後播放米雪、鄭伊健、張智霖、鄭嘉穎
等好友錄製的打氣視頻，各人分享對松
松的感受。松松之後送上兒歌Medley，
包括《小時候》、《跳飛機》、《烏卒
卒》等經典。
松松於兒童節目年代的拍檔譚玉瑛

及麥長青期間驚喜現身，三人再
度合體，大談當年趣事。松松
分享道：「籌備呢個演唱會
時，我問咗好多朋友同歌迷最想
聽咩歌，估唔到最多人揀嘅係《烏
卒卒》！」
三人合唱兒歌後，松松續說：

「真係好開心，今晚可以同譚玉瑛
姐姐同麥包一齊唱歌傾偈，唔係開
演唱會都未必有咁嘅機會！」

陳松伶開騷夥老拍檔唱兒歌

古巨基獻唱經典
網民狂呼開騷

44 歲韓國女神全智賢今年將
憑藉電影《群體》與劇集《人類X
九尾狐》回歸，新作尚未公開已
備受期待。向來吸金力強的她密
密拍攝廣告維持高曝光，而休閒
服裝品牌前日（1 日）正式宣布全
智賢成為新任代言人，並公開全
新廣告照。

全智賢於廣告中
換上T恤、恤衫、
針織衫、短裙等
多種休閒造型，
大晒修長美
腿 ， 搭 配
牛仔外套
配牛仔褲
的率性穿
搭，完美
身材展露
無遺，氣
質依舊動
人 。 品 牌
方 形 容 全
智 賢 是
「擁有不
隨時代改
變 的 品

格，且能讓各
年齡層產生共
鳴的演員」、
「每天都想穿
的好衣服，就
如同全智賢的態
度一樣。」

阿Sa認同居
擇日傾婚事

李丞責贈言桃花正財雙旺

蔡卓妍（阿Sa）、李丞責和周奕瑋昨日（2日）到尖沙咀海港城出席
新春活動「金龍獻瑞醒獅賀歲」。擔任主禮嘉賓的阿Sa即場表演擊
鼓及醒獅點睛等儀式，更有中西兩大財神向她獻寶，送上的禮物都與
健身有關，明顯是祝福她與健身教練男友林俊賢（Elvis）的感情。阿Sa
更直認雙方已見過家長，而且正展開同居生活，笑言擇日傾婚事。

阿Sa更獲李丞責師傅即場贈言，指生肖狗的阿Sa今年「三合太歲」，事業運
不錯，有機會攞獎甚至買樓；加上「蔡」字有利桃花，而男友姓「林」則旺

正財。司儀周奕瑋即笑指這是「好事成雙」，李丞責更補一句「應該似！」逗得
阿Sa笑逐顏開。
阿Sa被問到獲師傅點評好運時，聽到桃花運即忍不住甜笑，她直言聽到財運

也同樣開心，更承認與男友感情穩定又開心。她大方透露新春期間與容祖兒等好
友歐遊8天，男友都有同行，玩得非常盡興。

認已見家長 相處節奏愉快

阿Sa透露媽咪早已有約未有一起外遊，但男友已經向
媽咪拜年了：「當然要，係禮貌呀。（雙

方見過家長未？）可以咁講，身邊重
要嘅人都見過晒。（媽咪對男友印象
如何？）我唔可以代媽咪答，不
過佢有笑，開心嘅；媽咪眼光
高，所以佢OK就係OK。」對

於被指與男友已達同居試婚階段，她直
認：「拍拖係咁，出面大家唔係都係咩？
冇話快定慢（發展），我有自己節奏，
適合就一齊。（婚期計劃呢？）冇問題
呀，搵日大家傾吓。」■阿Sa與健身教練男友

蜜運中。 Ig圖片

■古巨基再唱《愛神》
掀回憶殺。 大會提供

■陳松伶（中）開騷，譚玉瑛麥長青驚喜合體。 大會提供

■全智賢穿上
短 裙 大 騷 長
腿。 Ig圖片




